
ONA TILI - ART TEXNOLOGIYA
VA KREATIVLIK FANIDA SOZ
SAN’ATINING OMILI SIFATIDA

X. Sanaqulov

Toshkent amaliy fanlar universiteti
“Boshlang'ich ta’lim nazariyasi va metodikasi”
kafedrasi professori

Sh. Nurmatova
Katta o‘qituvchi, (PhD)

Annotatsiya: Mazkur maqolada “ART texnologiya va kreativlik” fani orgali ona tili ta’limining so‘z san’ati shakllanishidagi
o‘rni ilmiy asosda tahlil gilinadi. Unda so‘zning badiiy-estetik mohiyati, uning o‘quvchi tafakkuri, ongiy rivoji va axlogiy
tarbiyasiga ta’siri yoritiladi. Shuningdek, ART texnologiyalaridan foydalanish boshlang‘ich sinf o‘quvchilarida nutq madani-
yati, ijodkorlik va badiiy ifoda ko‘nikmalarini rivojlantirishda samarali vosita ekani ta’kidlanadi.

san’at, so'z, asos, til, nutq, o‘quvchi, badiiylik, ong, bilim, ko‘nikma.

Abstract: This article provides a scientific analysis of the role of the subject “ART Technology and Creativity” in devel-
oping the art of speech within mother-tongue education. It highlights the aesthetic and semantic nature of the word and its
impact on learners’ thinking, consciousness formation and moral development. The study emphasizes that the integration
of ART technologies effectively enhances primary school students’ speech culture, creativity and artistic expression skills.

art, word, basis, language, speech, student, artistry, consciousness, knowledge, skills.

AHHoTaums: B ctatbe Hay4yHo 060CHOBaHO 3HaueHne npeamerta “ART-TEXHOMOMMS U KpeaTBHOCTL” B (hOPMUPOBAHUM
MCKYCCTBA crioBa B 0By4YeHN poAHOMY si3biKy. PackpbiBaeTcs aCcTeTUYeckasi M CMbICIOBasi MpMpoaa CroBa, ero BnsHue
Ha pasBUTUE MbILMEHNS YYaLLUXCs, (DOPMMPOBAHNE CO3HAHMS U HPABCTBEHHbIX KayecTB. oayépkuBaeTcs, YTo npu-
MeHeHne ART-TEXHOMOMIN CnocoBCTBYET pa3BUTMIO PEYEBOW KYFbTYpPbl, TBOPYECKOTO BbIPAXKEHUS U XYAOXKECTBEHHbIX
HaBbIKOB Yy4aLLMXCA HaYarbHbIX KIaccoB.

MCKYCCTBO, CInOBO, OCHOBA, A3bIK, peyb, Y4eHUK, apTUCTU3M, CO3HaHNE, 3HAHNA, YMEHNA.

O'zbekiston umumiy o'rta ta’lim maktablarida gumanitar, tabiiy va aniq fanlarni uyg‘un o‘qgitish konsepsi-
yasiga tayaniladi. Gumanitar fanlarning keng gamrovliligi, aynigsa ularning inson ongi, ma’naviyati va axlogiy
garashlariga pedagogik ta’sir ko‘rsatish imkoniyati ta’lim jarayonida alohida ahamiyat kasb etadi. Asrlar davo-
mida o‘quvchilarga gumanitar fanlarning asosiy tamoyillari bo‘yicha bilim, ko‘nikma va malakalar berilib kelinishi
ushbu yo‘nalishning yuksak qadriyatga ega ekanini tasdiglaydi. Shu ma’noda, gumanitar fanlarning eng muhim
negizlaridan biri so‘z san’atidir.

So'z san’atining markaziy asosi milliy tildir. Milliy til — muayyan xalgning asrlar davomida shakllangan, ilmiy
va badiiy ijodda qo‘llaniladigan barqgaror til tizimidir. Inson aynan milliy til vositasida milliy ong, milliy tuyg‘u va
milliy xarakterni tarkib toptiradi. Shu bois so‘z san’atiga tayangan holda insonni tarbiyalash, uning ma’naviy
olamini boyitish va tilga hurmat ruhini shakllantirish ta’lim tizimining ustuvor vazifalaridan biridir. Har bir xalgning
o'z milliy tiliga ega ekani, tilning jamiyat taraqqiyotidagi o‘rni va ahamiyatini anglash o‘quvchilarda tilga nisbatan
chuqur hurmat tuyg‘usini shakllantirishga xizmat qiladi.

Milliy tilning tarkibiy asoslari sifatida shevalar, so‘z boyligi va adabiy til tizimi e’tirof etiladi. O‘zbek tilidagi
shevalar til xazinasining begiyos boyligini tashkil giladi va ularni o‘rganishga qaratilgan ilmiy izlanishlar keyingi
yillarda yanada faollashdi. Mazkur jarayon mamlakatimizda yashovchi, turli shevalarda so‘zlashuvchi aholi-
ning lingvistik birligini mustahkamlashga ijobiy ta’sir ko‘rsatmoqda. Adabiy va badiiy asarlarda shevalarning
ba’zi unsurlari go‘llanilishi ularning ilmiy muomalaga kirib borishiga xizmat qgiladi. Masalan, Abdulla Qodiriyning
“O'tgan kunlar” asarida Toshkent shevasining nafis namunalari, “Mehrobdan chayon” romanida esa Qo‘qon
shevasining o‘ziga xos ifodalari mahorat bilan yoritilgan. Bu kabi badiiy namunalarning o‘qilishi o‘quvchilarning
s0‘z boyligini kengaytiradi, milliy tilning ichki imkoniyatlarini chuqurroq anglashga yordam beradi.

540

“Ona tili” va ART texnologiya integratsiyasiga doir olib borilgan ilmiy izlanishlarda so‘z san’atini rivojlanti-
rish jarayonida ijodkorlik, tasviriy ifoda va nutq madaniyati yetakchi omillar sifatida e’tirof etiladi. Jabborova va
hamkorlari tomonidan yaratilgan “ART texnologiya va kreativlik” darsliklarida boshlang‘ich sinf o‘quvchilarida
badiiy—estetik tafakkurni shakllantirish, so‘zning ma’no qgatlamlarini anglash va ijodiy ifodalash ko‘nikmalarini
rivojlantirishga qaratilgan metodik yondashuvlar ilmiy asosda bayon etilgan. Abdullayevning “San’at tarixi”
asarida badiiy idrok, obrazlilik va san’atning inson ongiga ta’siri borasidagi nazariy garashlar yoritilib, ushbu
g'‘oyalar ona tili darslarida so‘z san’atini shakllantirish jarayonini chuqurlashtirishga xizmat qiladi. Boshlang‘ich
ta’lim bo‘yicha Jabborova va Umarovaning izlanishlari esa integrativ yondashuvning amaliy mexanizmlarini
ilmiy asoslaydi.

“Onatili” o'quv fani o‘quvchilarning lug‘at boyligini rivojlantirish orgali ularni so‘z san’ati olamiga olib kiradigan
asosiy pedagogik vosita hisoblanadi. Shu munosabat bilan boshlang‘ich sinf o‘quvchilari uchun tez aytishlar,
topishmoglar va maqollarning o‘rgatilishi davlat ta’lim standartlarida belgilangan. Masalan, tez aytishlar o‘quv-
chilarga so‘zlarning to‘g‘ri talaffuzini egallash bilan birga, ularning mazmunini anglash imkonini ham beradi.
Ta’kidlash joizki, tez aytishlar bolalarda so‘z boyligini boyitishning muhim vositalaridan biri sifatida qaraladi. ™

So‘z san’atining eng muhim jihatlaridan biri insonning nutq madaniyatini shakllantirishdir. Nutq madani-
yati — bu shaxsning so‘z boyligidan, uning badiiy va mazmuniy go‘zalligidan samarali foydalanish qobiliyatidir.
Boshlang'‘ich sinf o‘quvchilari aynan nutq madaniyati orgali so‘zni his qgiladi, uning mazmunini anglaydi va o'z
kechinmalarini so‘z vositasida ifodalay oladi. Shu bois “Ona tili” o‘quv fani o‘quvchilarda nutqg madaniyatini
shakllantirishning asosiy pedagogik omillaridan biri hisoblanadi.

Boshlang‘ich sinfda mazkur ko‘nikmalarni rivojlantirish uchun o'‘quvchilarning so‘zlarni to‘g'ri talaffuz
gilishga, izchil va mazmunli gap tuzishga hamda oz fikrini ravon ifodalashga o‘rgatilishi zarur. Ushbu jarayon-
larga puxta e’tibor qaratilishi o‘quvchilar nutq madaniyatini izchil shakllantirishga xizmat giladi. ?

Boshlang'ich sinf o‘quvchilarida so‘zlarni to‘g'ri talaffuz qilish ko‘nikmasini shakllantirish ta’lim jarayonining
muhim tarkibiy qgismidir. O‘quvchilar oiladagi turlicha so‘zlashuv odatlari va shevalar ta’sirida ayrim so‘zlarni
noto‘g‘ri talaffuz gilishga moyil bo‘lishi mumkin. Kuzatishlar shuni ko‘rsatadiki, Toshkent shahrida ba’zi o‘quv-
chilar “votti”, Toshkent viloyatida “yapti”, janubiy hududlarda esa “j” tovushini qo‘shib aytish kabi holatlarga duch
kelinadi. Shu sababli boshlang‘ich sinflarda to‘g‘ri talaffuzni adabiy til me’yorlari asosida o‘rgatish o‘quvchilarning
til madaniyatini shakllantiradi, so‘zning ma’nosidan estetik zavq olish qobiliyatini rivojlantiradi. Qolaversa, she'r
yozishga gizigadigan o‘quvchilarning asarlarida adabiy til me’yorlaridan ongli foydalanishi ham to‘g'ri talaffuz
va nutg madaniyatining mustahkamlanayotganini ko‘rsatadi. Demak, to‘g‘ri talaffuzni o‘rgatish boshlang‘ich
ta’limda zarur bo‘lgan metodik yo‘nalishlardan biridir. &

“Ona tili” o'quv fani boshlang‘ich sinf o‘quvchilarida gap tuzish ko‘nikmasini shakllantirish orgali ularni so'z
san’ati olamiga olib kiradigan asosiy pedagogik vositadir. Amaliy kuzatishlar shuni anglatadiki, o‘quvchilarning
yozma nutqini shakllantirish osonroq kechadi, chunki o‘gituvchi rahbarligi va o‘quv dasturining yo‘naltirilganligi
bu jarayonni qo‘llab-quvvatlaydi. Og‘zaki nutqda esa ba’zan fikrni izchil ifodalashda qgiyinchiliklar, tortinchoqlik
yoki so‘z boyligining yetarli bo‘Imasligi sababli pauza va duduglanishlar kuzatilishi mumkin. Shu sababli o‘quv-
chilarning yozma va og‘zaki gap tuzish ko‘nikmalarini birgalikda, uyg‘un holda rivojlantirish muhimdir. Oliy peda-
gogik ta’lim jarayonida bo‘lajak o‘gituvchilarning aynan shu yo‘nalishdagi kasbiy kompetensiyalarni egallashi
dolzarb sanaladi.

Shuningdek, “Ona tili” o‘quv fani o‘quvchilarning o'z fikrlarini to‘liq va ravon ifodalash ko‘nikmalarini shakl-
lantirishda muhim ahamiyatga ega. Buning uchun tortinchoglik, uyatchanlik va savol berishdan go‘rquv kabi
holatlarni vaqgtida bartaraf etish lozim. Aks holda, bu odatlar o‘quvchilarning fikr bildirish jarayoniga salbiy ta’sir
ko‘rsatishi mumkin. O‘gituvchining asosiy vazifasi — individual yondashuv asosida o‘quvchilarga o'z fikrini
izchil bayon etishni o‘rgatishdir. Bu esa o‘quvchilarda so‘z san’ati asoslarini chuqurroq o‘zlashtirishga imkon
yaratadi. ¥

Kuzatishlar shuni ko‘rsatadiki, 3—4-sinflardan boshlab o‘quvchilarda mustaqil ijod gilishga qgizigish kucha-
yadi. Ular kichik hajmdagi she’r va hikoyalar yozishga intiladi. Shu bois “Ona tili” darslarida o‘quvchilarning ijodiy
layogatlarini rivojlantirish, bayon va insho kabi mashqlar orqali ularni magsadli ravishda qo‘llab-quvvatlash
dolzarbdir. Bayon yozishda o‘quvchilar fikrni izchil bayon etishga urg‘u berar ekan, insho yozishda tasviriylik,
mazmunni to‘liq ochib berish va badiiy ifodalash ko‘nikmalari shakllanadi. Natijada ularning ijodiy layoqatlari
bosgichma-bosqich rivojlanib, mustaqil badiiy ijod qgilish malakasi tabiiy tarzda tarkib topadi.

Shunday qilib, ona tili boshlang‘ich sinflarda so‘z san’atining asosiy poydevori sifatida alohida o'rin egal-
laydi. Mazkur o‘quv fani o‘quvchilarni dastlabki bosgichdayoq amaliy, nazariy va uslubiy jihatlardan so‘z san’ati
olamiga bosgichma-bosqich olib kiradi. Ushbu jarayonlar boshlang‘ich sinflarda ona tili ta’limini zamonaviy va
innovatsion yondashuvlar asosida tashkil etish zarurligini ko‘rsatadi.

Boshlang‘ich sinflarda so‘z san’atini rivojlantirish jarayonini takomillashtirish uchun avvalo “Ona tili” va ART
texnologiyalarini uyg‘unlashtirilgan holda o'gitish metodikasini yangilash magsadga muvofigdir. O‘quvchilarning
nutq madaniyati, badiiy tafakkuri va ijodiy ifoda ko‘nikmalarini mustahkamlash uchun tez aytishlar, magollar,
topishmoglar hamda ijodiy yozuv mashglarining muntazam qo'‘llanilishi muhim ahamiyatga ega. Shuningdek,
o‘gituvchilarga ART texnologiyalari asosida matn yaratish, obrazli fikrlash va so‘z boyligini kengaytirish bo‘yicha
amaliy seminarlar tashkil etish ta’lim samaradorligini oshiradi. O‘quvchilarning individual nutgida uchraydigan
sheva ta’sirini kamaytirish hamda adabiy til me’yorlarini mustahkamlash uchun maxsus treninglar joriy etilishi
esa so‘z san’ati ko‘nikmalarining yanada rivojlanishiga zamin yaratadi.

